
PAMERENTAH JANG TOELEN.








tepin menimboelken tabeat galak dan ingin berkalahi, dan kapan tida ada moesoeh
dari loear, itoe djago djago jang biasa maen sendjata nanti terbitken onar di dalem negri antara kawan sendiri. Ini poen bisa diiiat dari ka'ada'an
doenia. Kapan negri-negri poenja persendjata'an soedah djadi semingkin lengkep dan sampoerna, bahaja perang poen mengantjem semingkin heibat. Dari sebab Lao Tze poenja haloean selaloe menentangin peperangan, maka ia poedjiken soepaja pada rahajat tida diberi kamerdika'an aken goenaken sendjata, apalagi kerna persendjata'an boekan teritoeng sifatnja natuur, hingga ini pantangan tida bertentangan sama poko dasar dari iapoenja peladjaran (Ajat 4-8).

Pada achirnja Lao Tze djelasken lagi itoe peladjaran tentang tjaranja satoe orang boediman jang hendak selametken doenia haroes beriakoe, jaitoe dengen memberi toeladan baek pada rahajat, zonder adaken atawa petaken segala matjem atoeran, tida soeka menggretjok, tida kandoeng
kainginan besar boeat loeasken pamerentahan, taloekin laen-laen negri, atawa tjari nama termashoer, hanja berlakoe tentrem dan saderhana, kerna ini sikep dari sang radja aken memberi pengaroeh baek pada rahajatnja, jang nanti bisa atoer sendiri kaberesan, hidoep dalem ka'amanan dan kamamoeran, jang soedah pasti aken terdapet kapan marika tida kandoeng kaserakahan, hanja merasa poeas aken hidoep. saderhana menoeroet natuur.


Meliat ka'ada'an doenia djeman sekarang, dimana segala pertjoba'an dari achli achli aken tjiptaken perdamian, katentreman dan kamamoeran selaloe mendjadi gagal, lantaran sasoeatoe

